
Året 2020 Oppsummert 

 

Sesongen 2020 blei ikkje heilt som planlagt. Etter ein fantastisk sesong i 2019, med god 

aktivitet på mange områder, sette vi opp ein tiltaksplan på styremøte 25.februar med tanke på å 

auke aktiviteten endå meir. Så blei landet stengt ned 12.mars som fylje av Covid-19 pandemien 

og dei fleste planane anten måtte utsettast eller avlysast. Alt var uvist. Men trass ned stenginga 

klarte vi å gjennomføre alle nærløpa og nattløpa som var sett opp på terminlista. Dei første 

nærløpa gjekk som Usynlig-O, til at det blei opna opp for litt meir normal aktivitet, og vi kunne 

ha nærløp i Helgåsmarka den 20. mai. Sunnfjord-orienteringa som var satt opp 6. mai blei 

erstatta av Usynlig-O, så for å ikkje bryte ein mangeårig tradisjon vart Romjulsløpet 2020 kalla 

Sunnfjord-orienteringa. 

O-skulen for born og vaksne måtte avlysast, men både skulesprinten og O-trolleir ble 

gjennomført. Tiltaksplanen lenger bak viser kva planer vi hadde og korleis det har gått. 

 

Sjølv om mange løp har blitt avlyst i år så har fleire løpere fra Førde tatt turen ut i landet og 

deltatt på løp, og det har også blitt nokre gode plasseringar. Hovedløpet og O-landsleiren vart 

holdt på Lillestrøm i år, sjølvsagt i ein litt anna form enn tidlegare. Anja og Håkon deltok fra 

Sogn og Fjordane krins. 

 

Ocad kurset som var planlagt har vi valgt å utsette. Anja har gått web-kurs i kart teikning med 

Ocad, og teikna skulegardskart ved og rundt Førde barneskule / Førde Huset. Anja har også tatt 

trener 1 kurs over to helger i Bergen. Det går mange web-kurs i tida framover med forskjellige 

tema, så her er det bare å melde seg på. 

 

Tur-Orienteringa fikk ein oppsving i år med 68 deltakere mot  41 i fjor. Det blei lagt ut fire 

grønne løyper som var gratis. Desse var lagt i områder som også rullestolbrukarar og familiar 

med barnevogn kunne delta. Ein kan sjå av statistikken over klippa at desse løypene vart nytta 

av flest personar. Vi håper at trenden fortsetter framover. 

 

Oppdatering av diverse kart har også blitt gjennomført i år. Her er det viktig at dei som startar 

med slikt arbeid gjer beskjed til dei fire kartkontaktane i klubben, samt leiar. Dette for å 

forhindre at fleire set i gang med same jobben. Det er fortsatt ein del kart igjen som kan trenge 

ei oppdatering, så det er bare å melde sin interesse. 



Fjord-O, som lenge hang i ein tynn tråd, vart arrangert i slutten av juli, og blei ein stor suksess. 

Med fire løp over fire dager så kan vi sjå tilbake på flotte dager med orientering. Alle dei fire 

løpa hadde nær 600 deltakarar kvar dag, og var dermed det største arrangementet som var i 

Norge i 2020. Sjølvsagt skulle vi ønskt at det vart ei anna ramme rundt løpa og arrangementet 

enn det det blei med tanke på smittevern og «kom, spring og reis», men stor honnør til 

hovudkomiteen, løpsansvarleg og alle funksjonærar som drog dette i land. Det vart også eit 

betydleg overskot som delast på Førde- og Tambar IL. 

 

KM-natt hadde 25 deltakarar laurdag den 3. oktober. Tusen takk til Kurt som var 

løypeleggar/løpsleiar. Med eit nydelig vær og flotte løyper i Kinna-lia vart det ein fin haustkveld 

i skogen. Ekstra kjekt var det at ein heil gjeng med nybegynnarar deltok på nattløpet, nokre av 

dei for første gang. Det blei delt ut deltakarpremie til alle i tillegg til KM-medaljar. 

 

Romjuls-løpet, i år også kalt Sunnfjord-orienteringa, blei tradisjonen tru halde 2. juledag. Med 

Helge som løypeleggar og underteikna som smittevern ansvarlig. Diverre var det ikkje rom for 

å servere gløgg, julekaker og grilla pølse på bålet. Med arena ved lysløypa i Sundsdalen, blei 

det nesten litt for spennande å fylgje med på værmeldingane. Ved rigging av arena bles og snøa 

det noko voldsamt, men rett før start klarna det opp og det vart eit flott vær for løparane. Sjølv 

om værutsiktene såg dårlege ut, vart det ny deltakar rekord med 57 løparar. Det vanka premie 

til vinnarane av dei forskjellige klassane. 

 

Til slutt vil eg rette ein stor takk til resten av styret, dei forskjellige råds- leiar/medlemmane og 

alle andre som har bidrege til at vi har kunne holde på med o-sporten vår i dette annerleisåret. 

Alle som har deltatt, funksjonærar og løparar, har hatt fokus på smittevern og har overhalde 

gjeldande reglar. Noko som har vore svært viktig i år for at vi i det heile tatt har kunne haldt på 

med aktiviteten vår. 

Vi får bare håpe 2021 kan bli litt meir mot det normale, så vi igjen kan stå å diskutere vegvalg 

etter målgang. 

 

 

 

Knut Even Hole 

Leiar FIL-Orientering 

 



Årsmelding frå Teknisk råd 2020 

 

Torodd Os   leiar 

Egil Nestande   medlem 

Helge Schei   medlem 

Andreas Haug   medlem 

 

Terminliste 

Teknisk råd har, i samarbeid med rekruteringsrådet, sett opp terminlista og hatt ansvar for å 

registrere nærløpa i Eventor. Elles har prosedyren i samband med nærløpa vore slik som dei 

siste åra:  Teknisk råd ved Torodd har stått for registrering av alle løparane og tidtaking med 

EQTiming-system. Etter løpa fortløpande opplasting til Eventor og sending av resultat til 

opplasting på heimesida og utlegging på Facebook. Gjennomføring av aktivitetar/løp vart ein 

del avgrensa på grunn av Covid-19. 

Kartarbeid 

Viktigaste kartarbeidet har vore oppdatering av 7-8 km2 av Bringelandskartet som vart klart til 

Fjord-O 2020. Gunnar Gytri har vore engasjert til dette arbeidet, som både omfattar 

resynfaring og digitalisering basert på ny konstruksjon (laserkurvar).  Kartet Klappene er nytt 

med ny konstruksjon (laserkurvar). Gunnar har utført alt kartarbeidet og resynfaringa. Anja 

Hole har gjennomført nettkurs korleis teikne skulegardskart og gjennomført kartarbeidet på 

orienteringskartet Førde Barneskule, (Skulegardskart.) 

Kartarbeid Egil, i 2020 har eg gjort ein del korrigeringar og oppdatering av fleire kart.  

Vieåsen, kartfil: Vieåsen 030920 EN.ocd. 

Hafstadparken, kartfil: Hafstadparken 4000 251020 EN.ocd. 

Førdehuset, kartfil: Førdehuset 100920 ENgeoref.ocd. 

Halbrend-Flatene, kartfil: Halbrend-Flatene 120520 ENgeoref.ocd. 

Sunde Farsund, kartfil: Sunde Farsund 031020 EN.ocd. 

Kråkenesmarka, kartfil: Kråkenesmarka 090820 EN.ocd. 

Helge har utført mindre oppdateringar på Digerneskartet. 
 

Synfaringskurs 

Ikkje gjennomført kurs i 2020 på grunn av Covid-19. 
 

Løypeleggingskurs med OCAD 

Planlagt løypeleggingskurs vart ikkje gjennomført på grunn av Covid-19. Til kurset kjøpte vi 

10 stk. eittårs-abonnement på OCAD CS-lisensar for løypelegging. Desse vart ikkje brukt og vil 

utgå i mars 2021 dersom vi ikkje fornyar abonnementet. 



Utstyr 

Postutstyr m.m. på lageret og situasjonen per desember 2020 er slik: 

- Posteiningar 130 stk. på bukkar + 18 stk. på plate med oppheng. Sum 148 stk. 

- Starteiningar 9 stk. (6 stk. kjøpt 2016 eller seinare) 

- Leigebrikker 47 stk. (Alle kjøpt 2016 eller seinare) 

Både posteiningar og leigebrikker er sjekka og fungerer (posteining 138 har skadd styreknagg 

men er OK) 

Postskjermar 

- A-kvalitet (nye/nesten nye) 125 stk. 

- B- og C-kvalitet 75 stk. 

 

Registreringsutstyr 

MTR4, komplett m/EPR3  3 stk. + Torodd 1 stk.? (Nytt batteri på nr. B. Alle fungerer.) 

- eScan komplett m/EPR3 1 stk. OK 

- Startdisplay ESD2, 1,5 stk. (Sogndal IL eig halvparten av den eine) 

 
Arrangement 

Førde IL Orientering i samarbeid med Tambarskjelvar IL gjennomførte vi Fjord-O 2020 med 

nær 600 deltakarar, dei 4 løpa var dei største orienteringsløpa i Norge 2020. Tilbakemeldingar 

for gjennomføringane var berre positive. EQ Timing v/Bjarte Dyngeland var innleigd, vi 

samarbeidde med påmeldinga, tilpassa startlister, startnummer og gjennomføring av 

tidtakinga på alle løpa. 

 

 

Førde 1. februar 2021 

 

Teknisk Råd 

 

 

 

 

 

 

 

 

 

 



Årsmelding frå turorienteringsrådet. 

 

Jostein Fredly  Leiar  

Kurt Grønli  Medlem 

Kristian Bråten  Medlem 

 

Turorienteringa 2020 – Klar framgang i deltakartalet 

 

I år har det vore god aktivitet i turorienteringa.  Årsaka til dette er i hovedsak todelt. For det første har 

Coronapandemien ført til at folk har søkt seg til «smittefrie» trimaktivitetar. I tillegg har vi i år for første 

gang hatt 4 grøne turar som er tilrettelagt for rullestolbrukarar og familiar med barnevogn.  Som postar 

på desse turane har vi brukt gjerdestolpar med postopplysningane skrudd fast på skilt på toppen av 

stolpane.  Dei grøne turane har i år vore gratis. 

 

Tilsaman har vi lagt ut 65 postar på fylgjande kart: 

 

Hafstadparken: Grøn tur med 7 postar 

Farsund/Sunde skule: Grøn tur med 8 postar 

Sentrum/Førdehuset: Grøn tur med med 8 postar 

Vieåsen: Grøn tur med 7 postar 

 

Kinna nedre: Raud tur med 8 postar 

Kinna øvre: Svart tur med 7 postar 

Ulvedalane: Blå tur med 10 postar 

Kråkenesmarka: Raud tur med 10 postar 

 

I år har det som tidlegare år vore tilbud om turorientering på nett. I tillegg har vi avtale med Intersport 

(Erdal Sport) om sal av orienteringsposar, der det i år vart selt 9 posar.. 

 

Tilsaman har 67 personar registrert seg som deltakarar i år, herav 64 på nett og 3 med klippekort. 

Dette er ein klar framgang frå i fjor då det var 41 deltakarar. 

 

Vi har ein hovedstamme med trufaste turorienterarar som utgjer hovedtyngda saman med ein del 

barnefamiliar. Arbeidet med å få med fleire unge vaksne held fram. 

 

Det har vore lite problem med postane i år. Vi har fått rapportert at tusjen på ein del av stolpepostane 

var bleika og vaska vekk av regn. Vi må satse på meir haldbar tusj neste sesong. 

Ellers har vi fått inn nokre få tilbakemeldingar som alle er positive. Postane har vore passe vanskelege, 

og dei er lagde på mange fine utsiktspunkt.   

Alt i alt, ein fin turorienteringssesong som gir inspirasjon fram mot 2021 sesongen. 

 

 

 
 
 



Årsmelding  Trenings- og rekrutteringsrådet 2020 

 

Gunnar Gytri - leiar 

Anne Therese Kusslid -medlem, Julie Daling-medlem, Anita Hole –medlem 

 

Arbeidsmøte internt i rådet 

19 februar hadde vi eit arbeidsmøte der vi gjekk gjennom aktivitetsplanen og 

fordelte ansvar 

16 november hadde vi eit møte med dei aktive ungdommane  

Rekrutteringstiltak; 

Ekstra fokus ved nærløp 

Rådet valde vekk informasjonsmøtet vi hadde hatt før sesongen dei 2 åra 

tidlegare. Vi ville heller gjere ein ekstra innsats på nærløpa, der vi ville være 

ekstra merksame på nye brukarar. Vi ynskte også at fleire etablerte medlemar 

kjøpte sesongkort før første nærløpet, samt at nye blei flinkare å melde seg på 

nærløpa ved å bruke eventor, m.a. for å unngå kø ved påmeldinga på dei første 

løpa. 

Diverre fekk vi ikkje gjennomført den nære kontakten med brukarane slik vi 

hadde planar om ettersom landet stengde ned. 

O-skule for vaksne og born og Verdens O-dag på nærløpet 13 mai 

Desse 3 tiltaka gjekk heller ikkje som oppsett  

 

Rekruttering skule  

Vi hadde planlagt å ha aktiviteten i mai, men den vart utsett til perioden 15-19 

september. Det var Sunde skule og Slåtten skule som fekk invitasjonen dette året 

og dei takka ja med ein gang. 

Aktiviteten føregjekk som tidlegare år frå Soleide. Elevane syklar til å frå o-

dagen og får såleis mykje god trim denne dagen. Været var litt vått første dagen, 

men det la ikkje nokon dempar på elevar og lærar. Anita og Gunnar var 

ansvarlege for kart, løype og instruksjon på vegne av  FIL orientering. 

I tillegg hadde Hafstad vgs. orienteringsaktivitet over 3 dagar i 

Hafstadparken/Førde sentrum. 

 

Deltakinga vart lågare enn målsettinga på 500 elevar, men fleire av klassane 

som deltok var prega av Coronasituasjonen, sidan elevane var heime med svake 

symptom. 



 

 

 

 

 

 

  

 

 

 

 

 

Geir Hoff og 2 elevar frå  Sunde skule  tv og elevar frå 6 trinn Slåtten til høgre. 

Foto: Gunnar Gytri 

 

O-trolleir / rekruttleir 

Den 6 juni  vart det gjennomført kombinert o-trolleir/ rekruttleir frå Langeland 

skisenter med 15 deltakarar. Dei var i alderen 7-11 år. 

Anne Therese Kusslid, var ansvarleg på vegne av Førde IL orientering, samt  

vaksne medhjelparar frå deltakande klubbar ( Sogndal, Askvoll og Holmedal; 

Gaular og Ørsta) 

 

Desse var med: Elisabeth Kusslid, Ann Kristin Kusslid, Mathilde Juklestad, 

Morris Asheim, Sanna Asheim, Sverre Stubhaug, Kornelius Bydal Strandenes 

og Jørgen Korsøen Daling alle Førde IL 

Ella Haugsbø Ryste, Gaular IL 

Odin Øye Hjellbrekke og Magnus Øye Hjellbrekke Ørsta IL 

Benjamin Barsnes Frøyd og Nils Ødegård, Sogndal IL 

Olea Fristad og Vena Fristad, Askvoll og Holmedal IL 

 

Dato Skule Klassetrinn Elevar Lærarar  

15.09.2020 Sunde 5,6 ,7 72 6  

17.09.2020 Slåtten 5,6 82 6  

18.09.2020 Slåtten 7 60 3  

18.09.2020 Hafstad vgs 10 30 1  

02.10.2020 Hafstad vgs 10 30 1  

26.09.2020 Hafstad vgs 10 30 1  

      304 18  

 

 



Treningstiltak; Faste treningar for ungdom. 

 

Våren  2020 gjennomførte Mark Purkis som trenar 6 treningar og utgjorde 

trenarteam saman med støtteapparatet ( foreldra til Håkon og Anja). Det vart 

gjennomført laurdagstreningar av høg kvalitet.  

Trygve Nummedal Os, Håkon Grønli og Anja Hole hadde flest frammøte. 

Hausten 2020 flytta Mark Purkis til Bergen og utetreninga vart ivareteken av 

Gunnar Gytri. Vi hadde 2 vellukka treningar og eit planleggingsmøte. 

 

Vintertrening jan, feb., mars og nov og des. Slåtten skule 

Styrketrening med o-tekniske oppgåver. Deltakarar; Anita Hole, Anja Hole, 

Trygve Nummedal Os, Håkon Grønli, Kristian Bråten. Ansvarleg trenar Mark 

Purkis ( vår) og Anja Hole (Haust). Å lage oppgåver har blitt delegert. 

 

Nattløpa. I perioden 30. september til 4. november, vart det avvikla 6 nattløp. 

Desse løpa er ei verdifull forlenging av sesongen og god trening. 

Kart i skole 
Anja Hole laga eit flott skulegårdskart ved Førde barneskule. Ho hadde Gunnar Gytri som 

rettleiar. Kart i Skole vart støtta av Norges Orienteringsforbund og Anja deltok m.a. på eit 

webkurs over 2 dagar før ho starta opp arbeidet med kartet. 

Resultat frå konkurransar 2020  
KM-vinnarar frå Førde IL  

KM-mellom, IL Veten: D 15-16 Anja Hole, H 15-16 Håkon Grønli, H 70 Torodd Os,  

KM-lang, IL Veten: D 15-16 Anja Hole, H 40 Stian Alvær, H 60 Gunnar Gytri,  

KM-natt, Førde IL: D 15-16 Anja Hole, D 50 Anita Hole, H 15-16 Håkon Grønli, H 60 

Gunnar Gytri, H 70 Jostein Fredly, 

 

Vestlandsmeisterskap Kvamskogen Hordaland, Varegg Fleridrett 

Mellomdistanse D15-16 Anja Hole, nr.3 , H 70 Helge Schei nr.3, H 15-16 Håkon Grønli nr.5 

Langdistanse H 60 Gunnar Gytri nr.1, H 70 Kurt Grønli nr.2, H 15-16 Håkon Grønli nr.5 

 

Geilo 2-dagers, Gular IL 

Dag 1 D 15-16 Anja Hole nr.3 og H 15-16 Håkon Grønli nr. 3. 

 

Hovedløpet, Østmarka OK  
H 15 Håkon Grønli nr. 11 av 52 på HL-lang, og nr. 10 av 54 på HL-sprint. 

D 16  Anja Hole nr. 23 av 54 på HL-lang, og nr. 23 av 63 på HL sprint 

 

Utvalde løp 

NM ultralang  Drammen ( 10 km) klasse for H 15-16 ( ikkje NM) Håkon Grønli nr. 26 

Fjellgeita Emblem IL (4 km) Damer Anja Hole, nr. 2 av 15  

KM-Hordaland IL Gular (mellom) Anja Hole, nr. 1 av 4  

O-Idol Fana IL Anja Hole D16 Nr 28 av 31.  

Anja Hole deltok også i NM jr. Stafett på samansett lag og utanom konkurranse. 

 



 
 

 

 

 

 



  

 



 



 

 
 

 

  



 


